
Сапа туралы есеп
	Үй шаруашылықтарының ақпараттық-коммуникациялық технологияларды (АКТ) пайдалануы туралы 

	


2016

Есептің кезеңділігі: жылдық
Жарияланды:  2016 жылдың сәуірінде

1. Жалпы мемлекеттік іріктемелі статистикалық байқау туралы жалпы деректер.
«Үй шаруашылықтарының ақпараттық-коммуникациялық технологияларды (АКТ) пайдалануы туралы».
1.1 Бас жиынтық

Бас жиынтық тұрғын үй қорының статистикалық тіркелімі (ТҚСТ) болып табылады. Бас жиынтыққа барлық тұрғын үй-жайларда тұратын үй шаруашалықтары кіреді, бірақ жалпы коммуналдық пәтерлерде, жатақханаларда, мүгедек және қарттар интернат-үйлерінде, балалар үйлерінде, түрмелерде, қонақ үйлерде, діни қауымдарда және осыған ұқсас тұрғын үй-жайларда тұратындар қосылмайды. Іріктемелі жиынтық пәтерлерден қалыптастырылған және де 21000 үй шаруашылығын құрайды.
1.2 Іріктемелі статистикалық зерттеудің бірліктері (көрсетілетін бірлік және зерттеу бірлігі).
Іріктемелі статистикалық зерттеу бірліктері үй шаруалықтары және жасына қарамастан отбасы мүшелері болып табылады. Зерттеу интервьюерлердің үй шаруашылығы мүшелерінен пікіртерім жолымен үй шаруашылықтарын зерттеу сауалнамаларына ақпараттық-коммуникациялық технологияларды пайдалануы туралы мәлеметтерді жазып алу арқылы жүргізіледі.
1.3 Аумақтық қамту.
2015 жылға көрсеткіштер жалпы республика бойынша, сондай-ақ өңірлер бөлінісінде де қалыптастырылды. Деректерді жинау ҚР ҰЭМ СК төрағасының 2015 жылғы 18 қыркүйегіндегі №143 бұйрығымен бекітілген Н-020 «Үй шаруашылығын ақпараттық-коммуникациялық технологияларды пайдалануы бойынша зерттеу сауалнамасы» статистикалық нысаны негізінде жүзеге асырылады. Іріктемеге түскен және Қазақстан Республикасының аумағында орналасқан үй шаруашылықтары зерттеуге қатысады.
1.4 Есепті кезең.
Есепті кезең болып өткен жыл есептелінеді. 2015 жылға статистикалық есепті тапсыру мерзімі - 2016 жылдың 15 қаңтары.
1.5 Кезеңділігі.
Қазақстанда үй шаруалықтарында ақпараттық–коммуникациялық технологияларды пайдалану бойынша зерттеу жыл сайынғы негізде 2004 жылдан бері жүргізілуде. 
1.6 Нормативтік-құқықтық негіздері.
2010 жылғы 19 наурыздағы № 257- IV Қазақстан Республикасының «Мемлекеттік статистика туралы» заңымен үйлескен, 2015 жылдың 23 қазанындағы № 678 ҚР ҰЭМ Министрінің бұйрығымен бекітілген 2016 жылға Статистикалық жұмыс жоспары, Қазақстан Республикасы Президентінің 2013 жылғы 8 қаңтарындағы Жарлығымен бекітілген № 464 «Ақпараттық Қазақстан - 2020» мемлекеттік бағдарламасы және 2015 жылғы 24 қарашадағы № 418-V ЗРК Ақпараттандыру туралы заңы. 
1.7 Құпиялылығы.
 «Мемлекеттік статистика туралы» Қазақстан Республикасы Заңының «Ұсынылатын деректердің құпиялылығына кепілдікті және оның қорғалуын қамтамасыз ету» деген 8-бабына сәйкес алғашқы статистикалық деректер құпия болып табылады және көрсетілген баптың 4-тармағында көрсетілген мәліметтерді қоспағанда, оны мемлекеттік статистика органдары тек қана статистикалық ақпаратты түзу мақсатында пайдаланады. Алғашқы статистикалық деректердің құпиялылығын мемлекеттік статистика органдары оларды жинау, өңдеу және сақтау кезінде қамтамасыз етеді.
Көрсетілген баптың 4-тармағында көрсетілген мәліметтерді қоспағанда, респондентті тікелей немесе жанама анықтауға немесе ол туралы алғашқы статистикалық деректерді айқындауға мүмкіндік беретін статистикалық ақпарат және деректер базалары құпия болып табылады және ол респонденттің келісімі болғанда ғана таратылуы мүмкін. Деректер базаларын ғылыми мақсаттарда уәкілетті орган белгілеген тәртіппен, сәйкестендірілмеген түрінде ұсынуға және пайдалануға жол беріледі. Мемлекеттік құпияларды қамтитын статистикалық ақпаратты беру тәртібі Қазақстан Республикасының мемлекеттік құпиялар туралы заңнамасына сәйкес айқындалады. 

Осы зерттеуді өткізетін интервьюерлер бөгде адамға респонденттердің жауаптарын жария етпеуге міндеттемеге қол қояды. Үй шаруашылықтарынан алынған мәлеметті тек аумақтық облыстық (қалалық) статистика бөлімшелеріне хабарлауға міндетті. Жауаптардың құпиялығын сақтау үшін интервьюер жеке жауапты болады.
1.8. Сапа менеджменті.
1.8.1. Сапаны қамтамасыз ету.

Деректердің сапасын жақсарту мақсатында, статистикалық нысанды дұрыс толтыруды қамтамасыз ету үшін, осы пікіртерімді жүргізген, интервьюерлер, зерттеуді ұйымдастыру және өткізудің барлық сұрақтары бойынша арнайы нұсқаулықтан өтеді.

Алғашқы статистикалық ақпаратты жинау және өңдеу бойынша бағдарламалық қамтамасыз етуге әртүрлі форматы-логикалық бақылаулар қосылған.

1.8.2 Сапаны бағалау.
Үй шаруашылықтарының АКТ-ны пайдалануы бойынша зерттеудің нәтижесін нақтылыққа және сенімділікке қатысты жақсы деп бағалауға болады. 

Зерттеудің сапасын тұрақты бақылау және кездейсоқ сандар кестесін пайдалану негізінде қарапайым іріктемелі таңдау әдісі бойынша алынған іріктеме негізінде зерттеу нәтижесінің  нақтылығы, сенімділігі және репрезентативтілігі қамтамасыз етіледі. Алынған нәтижелер бас жиынтық үшін де, оның кіші топтары үшін де көрнекі.

Жыл сайынғы зерттеуді жүргізу мүдделі пайдаланушыларға (Қазақстан Республикасы Инвестициялар және даму министрлігінің Байланыс, ақпараттандыру және ақпарат комитеті; «Зерде»  ұлттық инфокоммуникация холдингі АҚ) үй шаруашылықтарында ақпараттық-коммуникациялық технологиялармен (АКТ) қамтамасыз етілу және оларды пайдалану бөлігінде маңызды индикаторлар туралы тұрақты негізде ақпарат алуға мүмкіндік береді.
2 Мазмұны және пайдаланушылардың қажеттілігі.
2.1 Зерттеу мазмұны.
2.1.1 Зерттеу мазмұнының негізгі тармақтары.

Үй шаруашылылығын АКТ пайдалануы туралы зерттеу сауалнамасы 6 модульден тұратын арнайы бланкі түрінде ұсынылады:

Модуль «А»: Үй шаруашылығы бойынша әлеуметтік-демографиялық ақпарат;
Модуль «В»: Ақпараттық-коммуникациялық технологияларға (бұдан әрі - АКТ) қолжетімділік;
Модуль «С»: Компьютер, ұтқыр телефон және Интернет желісін пайдалану бойынша фильтрлік сұрақтар;
Модуль «D»: Компьютерді пайдалану; 

Модуль «E»: Интернет желісін және электрондық үкіметтің көрсетілген қызметтерін пайдалану;
Модуль «F»: Электрондық коммерция.

Сауалнаманы іріктемеге түскен әр жеке алынған үй шаруашылығы толтырады.
Іріктемеге түскен үй шаруашылығының мүшелерінің компьютерлік сауаттылық деңгейін, Интернет желісін пайдаланушылар үлесін, АКТ қолдану түрлерін анықтау үшін өткізіледі. АКТ-ны пайдалану және АКТ пайдаланушылар үлесі осы сауалнаманын негізгі көрсеткіштері болып табылады.
2.1.2 Жіктеу жүйесі.
Іріктемелі зерттеу жүргізу кезінде статистикалық жіктелімдердің маңызы зор. Оларды пайдалану жиналатын ақпараттың басқа статистикалық зерттеулер деректерімен және оның сапасымен салыстырымдылығына әсер етеді. 
Үй шаруашылықтарының АКТ пайдалануы туралы іріктемелі зерттеуін жүргізуі кезінде статистикалық әкімшілік-аумақтық объектілер жіктеуіші (ӘАОЖ), жұмыспен қамтылу халықаралық стандарттары жіктелімі (ЖҚХС), білім берудің халықаралық стандарттық жіктелімі (ББХСЖ) және Комитетпен әзірлеген 20 анықтамалық пайдаланылады.
2.1.3 Статистикалық тұжырымдамалар және анықтамалар.
Зерттеу бірлігі бір немесе одан да көп жеке адамдардан құралған, бірге тұратын, өз табыстары мен мүлкін толықтай немесе ішінара біріктіретін және тауарлар мен көрсетілетін қызметтерді бірлесіп тұтынатын экономикалық субъект болып табылады. Пікіртерімге үй шаруашылықтарының 6 және одан жоғары жастағы мүшелері жатады.
2.2 Пайдаланушылар.
Зерттеу нәтижесінің негізгі пайдаланушылары Қазақстан Республикасы Инвестициялар және даму министрлігі Байланыс, ақпараттандыру және ақпарат комитеті; «Зерде» Ұлттық инфокоммуникация холдингі АҚ болып табылады. Үй шаруашылықтарының АКТ-ны пайдалануы туралы ақпарат Халықаралық сұрақнамалар Халықаралық электр байланыс одағы және Байланыс саласындағы өңірлік достастықтың жыл сайынғы толтырылуы үшін пайдаланылады. Сондай-ақ деректердің пайдаланушылары «Ақпараттық Қазақстан - 2020» Мемлекеттік бағдарламасын орындау үшін мониторингты жүзеге асыратын құзыретті мемлекеттік органдар болып табылады.

Қазақстан Республикасында АКТ статистикасы бойынша зерттеу кәсіпорындарда және үй шаруашылықтарының АКТ-ны пайдалануы туралы ақпаратты қамтитын екі бағыт бойынша жүргізіледі.
2.3 Пайдаланушылармен келісу.
Пайдаланушылардың қызығушылығын есепке алу ақпаратты негізгі пайдаланушылардың қатысуымен жыл сайынғы фокус топтар арқылы жүзеге асырылады. Фокус-топта зерттеу құралы (нысандар және оларды толтыру бойынша нұсқаулықтар) қарастырылады және көрсеткіштер тізімі бойынша өзгерістер енгізіледі. Сондай-ақ, статистикалық құралдарды жетілдіру тұрақты түрде халықаралық стандарттарды зерделеу және енгізу негізінде жүзеге асырылады. 
3 Әдістеме.
3.1 Деректерді алу тұжырымдамасы.
Үй шаруашылықтарында АКТ-ны пайдалануды зерттеу, іріктемеге түскен үй шаруашылықтарының міндетті түрде статистикалық есептілікті тапсыруында жүзеге асатын орталықсыздандырылған зерттеу болып табылады. Деректерді жинауды және өңдеуді ұйымдастыру аумақтық статистика бөлімшелерінің (қалалық, аудандық статистика басқармалары және облыстық статистика департаменттері) міндеті болып саналады.

Статистикалық деректерді жинау интервьерлер көмегімен алғашқы қағаз тасымалдауышта жүзеге асырылады. Барлық жауаптар сұралатындардың сөздерінен жазып алынады, растайтын құжаттарды ұсыну қажет емес.

3.1.1 Іріктеме дизайны.
Үй шаруашылықтарының іріктемелі жиынтығын қалыптастыру үшін ақпараттық базасы Тұрғын үй қорының статистикалық тіркелімі (ТҚСТ) болып табылады. Іріктемелі жиынтық 21000 үй шаруашылығынан тұрады. Резерв – үй шаруашылықтарының барлық жиынтығынан 0,1%. Іріктемелі жиынтық файлдары елді мекен типі (қала, ауыл) бойынша әр облыс бойынша жеке - жеке қалыптастырылады.
3.1.2 Іріктеменің көлемі, іріктеменің өлшемі, іріктеменің бірлігі.
Іріктемелі жиынтықтың көлемі мен өлшемі байқау нәтижесінің міндетті нақтылығын айқындалған дәлдікпен қамтамасыз ететін іріктеменің дизайнына сәйкес анықталады. Үй шаруашылқтарының іріктемелі жиынтығы екі қадамдық ықтимал (кездейсоқ) іріктеуді қалыптастырудың әр қадамында кездейсоқ іріктеу және стратификация рәсімін қолданумен іріктеу әдісімен қалыптасады. Стратификация рәсімі халықтың жіктелуінің аумақтық ерекшелігін барабар көрсететін үй шаруашылықтарының өкілді іріктемелі жиынтығын қалыптастыруға бағытталған.
3.1.3 Іріктеме стратификациясы.
Іріктеме қалыптастыру процесі 2 кезеңділікте өткізіледі.
Бас жиынтық қалалық және ауылдық аудандарға бөлуді қоса алғанда аумақтық белгілеріне стратификацияланады. Осылайша, 30 страта қалыптасады – олар он алты аймақтардан іріктеліп алынған қалалық және ауылдық аумақтары (барлығы 30 страта, себебі Астана және Алматы қалаларында ауылдық елді-мекендер жоқ).

Алғашқы іріктемелі бірліктер (АІБ) ретінде, әкімшілік-аумақтық объектілер жіктеуіші бойынша (ӘАОЖ) кодтың бірінші (6) белгімен анықталатын қалалық және ауылдық елді-мекендерді білдіретін аумақтық бірліктер іріктеледі.

АІБ әрбір страта ішінде өлшеміне пропорционал мүмкіндікпен айқындалады, яғни стратадағы АІБ саны стратада бар үй шаруашылықтарының санына байланысты қалыптастырылады.
3.2 Деректерді алу үдерісін дайындау және жүргізу.
Пікіртерім қағаз нысанында интервьюер көмегімен жүзеге асырылады.

Іріктемелі зерттеу сауалнамасы іріктеуге түскен әрбір үй шаруашылығына (отбасына) толтырылады. Әртүрлі үй шаруашылықтарына жататын респонденттер бойынша ақпаратты жазуды олар бір үй-жай аумағында тұрып жатса да сауалнаманың бір бланкіне біріктіруге жол берілмейді.
Үй шаруашылықтарында зерттеу өткізгенде стандартталған интервьюерлеу әдісі қолданылады, яғни пікіртерім өткізу кезінде дайын сұрақтар мәтінімен сұрақнаманың стандартталған бланкі және респонденттердің стандартталған жауаптарын жазу тәсілі қолданылады. Бұл тәсіл, барлық респонденттерге бір ретте және бірдей сұрақтар қойылатынына, сонымен қатар әр түрлі респонденттердің бірдей сұраққа алынған жауаптары салыстырмалы әдіспен жазылатынына кепілдік береді.
Толтырылған сауалнамалар қалалық және аудандық Статистика басқармаларына, деректерді енгізгеннен және өңдегеннен кейін Облыстық статистика департаменттеріне (ОСД) ұсынылады.
Облыстық статистика департаменттері үй шаруашылықтарында АКТ-ны пайдалану туралы зерттеу нәтижесін, қалалық және аудандық Статистика басқармаларының нәтижесіне негізделе отырып облыстық деңгейде жиынтықтайды және алғашқы деректер базасын, өз кезегінде қажет болған жағдайда анық және сапалы деректер алу үшін сұраныстар жолдайтын, өз деңгейінде деректерді бақылауды жүзеге асыратын «АЕО» РМК-ға жолдайды. «АЕО» РМК деректерді өңдеу бойынша жұмыстарды аяқтаған соң, облыстар бөлінісінде республика бойынша агрегатталған деректерді қалыптастырады және Статистика комитетіне жолдайды. Комитет өз деңгейінде деректерге талдау жасайды және статистикалық бюллетенді жариялайды. 
3.3 Деректерді өңдеу.
Іріктемелі байқаудың түпкілікті мақсаты іріктеме бойынша алынған деректер негізінде бас жиынтықтың сипаттамасы болып табылады. Деректерді бас жиынтыққа таратылған күйінде алу мақсатында, тексерудің нәтижелеріне статистикалық өлшеу жүргізіледі. Осы әдісті іске асыруда әрбір тексерілген үй шаруашылығына статистикалық өлшем беріледі, ол іріктемеге түскен барлық үй шаруашылықтар санының, ұсынылатын бөлігін сипаттайды.
Респонденттердің алғашқы деректерінің агрегациясы және бақылауын РМК «АЕО», ал облыстар бөлінісінде республика бойынша агрегатталған деректерді өңдеуін Статистика комитеті жүзеге асырады.
3.4 Бағалық және маусымдық ауытқуларды тегістеу және талдаудың басқа әдістері.

Бұл зерттеудің нәтижесі, АКТ-ны пайдалану кезінде маусымдық ауытқумен негізделген әсері күтілмейтіндіктен тегістеуді талап етпейді.

3.5 Жауаптарды ұсынуға шығындар.
2014 жылы статистикалық нысандарды қайта қарастыруда сауалнамаға енгізілген өзгерістер салдарынан, 2015 жылға жүргізілген зерттеу бойынша респонденттерге түскен жүктеме маңызды болып саналады. Сауалнамаға өзгерістер халықаралық тәуелсіз сарапшы Дестатис ұсыныстарына, ХЭБО және ӨДЕ халықаралық сұрақнамаларын толтыру талаптарына және ақпаратты пайдаланушылардың ұсыныстарына сәйкес енгізілді. Интервьюермен сауалнаманы толтыруға жұмсалған уақыт 1 сағатты құрайды.
4. Нақтылық және уақтылылық.

4.1.Нақтылық сапасының жиынтық бағасы.

Үй шаруашылқтарында АКТ - ны пайдалану туралы зерттеу ықтимал қателер азайтылған және бақыланған болуы үшін осындай күйде қалыптастырылған. Сонда да іріктемелі зерттеу жүргізу кезінде, зерттеу ең жоғары мұқияттылықпен жүргізілген болса да, статистикада кездейсоқ қате деп аталатын нақтысыздық болуы мүмкін. 

Іріктемелі зерттеумен негізделген қателер: маңызды деген индикаторлар бойынша стандартты  қате республикалық деңгейде 1% аз құрады.

Іріктемелі зерттеумен негізделмеген қателер: үй шаруашылықтарының кездейсоқ іріктеу әдісінің резерві (0,1%) қарастырылуының арқасында зерттеу жүргізу барысында жауап алынбау болмайды.

4.2 Іріктемелі зерттеумен негізделген қателер.

Үй шаруашылықтарында АКТ-ны пайдалану бойынша зерттеу кездейсоқ іріктемемен негізделген іріктемелі зерттеу негізінде жүргізіледі. Осылайша, нәтиженің нақтылығын қателерді есептеу шеңберінде бағалауға болады. Осылай негізігі индикаторлар бойынша республикалық деңгейде стандартты қателер есептелінді.

Салыстырмалы стандартты қателер іріктемелі зерттеу жүргізілгеннен кейін есептелінеді. «Салыстырмалы стандартты қателер» ауқымы бас жиынтықтың шынайы мәнінен іріктеме нәтижесінен алынған пайыздық ауытқумен бағаланады. Салыстырмалы стандартты қателер кері іріктеме көлеміне пропорционалды, яғни іріктеме көлемін екі есе ұлғайтқан сайын, оның қателіктері төрт есе азаяды.

2015 жылы үй шаруашылықтарымен АКТ-ны пайдалануды зерттеудің сандық индикаторлары бойынша салыстырмалы стандартты қателер, %

	Индикаторлар
	Салыстырмалы стандартты қателер

	Тұрақты телефоны желісі бар үй шаруашылықтары саны
	0,33%

	Ұялы телефоны бар үй шаруашылықтары саны
	0,13%

	Интернет желісіне қолжетімділігі бар үй шаруашылықтары саны
	0,29%

	Компьютерді пайдаланушылар саны
	0,26%

	Интернет желілерін қолданатын пайдаланушылар саны
	0,26%

	Интернет желісі арқылы тауарлар және қызметтерді сатып алатын (тапсырыс беретін) үй шаруашылықтары саны
	0,48%


4.3 Іріктемелі зерттеумен негізделмеген қателер.

Үй шаруашылықтарымен АКТ-ны пайдалану бойынша зерттеуді жүргізу кезінде іріктемелі зерттеумен негізделмеген қателер болған жоқ, себебі, іріктеме өлшемі 21000 үй шаруашылығында (бас жиынтықтың  ̴ 0,5%) бекітілген және үй шаруашылығының 0,1%  резерві қарастырылған. Осыған байланысты 2015 жылы жауап берген үй шаруашылықтарының саны 21000 үй шаруашылығын құрады.
5 Өзектілігі және уақтылылығы. 

5.1 Өзектілігі.

Үй шаруашылықтарымен АКТ-ны пайдалану бойынша зерттеу жыл сайынғы негізде есепті кезеңнің қаңтарынан бастап наурызына дейін жүргізіледі. 2015 жылға пайдаланушыларға қорытынды нәтижені ұсыну, нәтижелерді өңдеуден кейін 2016 жылдың наурызында жүзеге асырылады.
5.2 Уақтылылық.

2015 жылдағы зерттеу бойынша деректерді ұсынудың бекітілген мерзімі толықтай жаңартылған сауалнамамен зерттеу жүргізу себепті және жас мөлшеріне қарамастан үй шарушылықтарының барлық мүшесі жауап алуға қатысу себепті сақталмады  
(7 күнтізбелік күнге кешіктіріліп жарияланды).

6 Салыстырымдылық.

6.1 Аумақтық салыстырымдылық.

Республика деңгейінде облыстар арасындағы салыстыру мүмкін.

6.2 Уақытша салыстыру. 

Үй шаруашылықтарымен АКТ-ны пайдалану бойынша зерттеу  2004 жылдан бастап жүргізіледі. 2004 жылдан 2014 жылға дейінгі деректер салыстырылады, себебі бас жиынтық ретінде есепті жылға қатысты соңғы халық санағының деректері пайдаланылды және бірыңғай әдістеме болды. 2015 жылдан бастап үй шаруашылықтарының іріктеп зерттеуін қалыптастыру үшін бас жиынтық болып ТҚСТ қызмет етеді. Жауап алынуға үй щаруашылықтарының 6 және одан жоғары жастағы мүшелері жатады.
7 Келісу.

7.1 Статистика шеңберінен шығатын келісу.

Статистика шеңберінен шығатын келісу жоқ.

7.2 Статистика ішіндегі келісімділік. 

Іріктемелі зерттеуді өткізу кезінде статистикалық жіктеуіштер жоғары мәнге ие. Оларды пайдалану жинақталған ақпараттың басқа статистикалық зерттеулер деректерімен және оның сапасымен салыстыруға әсер етеді.

8 Тарату және коммуникация.

8.1 Тарату жолдары.

8.1.1 Жарияланым. 
АКТ статистикасы бойынша ақпарат www.stat.gov.kz. сайтында орналасқан.
8.1.2 Деректердің онлайн-қоры.

Деректердің онлайн-қоры деп алғашқы статистикалық деректерді сақтауды (АСДС) білдіреді. АСДС-ке Статистика комитеті және облыстық статистика департаменттері қызметкерлерінің қолжетімділігі бар.

8.1.3 Микродеректерге қолжетімділік.

Жасырындалған микродеректерге Статистика комитеті және облыстық статистика департаменттері қызметкерлерінің қолжетімділігі бар. Респондентердің тек өзінің алғашқы деректеріне қолжетімділігі бар.

8.1.4 Таратудың өзге жолдары. 

Үй шаруашылықтарымен АКТ-ны пайдалану бойынша зерттеу нәтижелерін және АКТ туралы басқа ақпаратты Статистика комитетінің www.stat.gov.kz. сайтынан еркін тегін қолжетімділікпен алуға болады.

